
KO TE WHÄWHÄ

Kia tino tika rä te whäwhä i ngä taonga toi i täia ki te pepa. 

Mämä noa iho te hounga atu o te hinu o te kiri me te 

werawera ki te pepa, nä reira kia kaha ki te horoi i ö ringaringa 

i mua te whäwhä i enei momo toi. Kaua rawa e whakapä atu 

ki te mata o tetahi whakaahua.

Kia whäwhä koe i ngä toi käore he täpare, tautokona a raro, 

purua ränei ki tetahi köpaki. Kia rua ö ringaringa hei hikihiki.  

Kia kawe koe i tetahi taonga i täparetia, kia mau tonu te 

pupuri i ngä taha. 

Kaua rawa e whakamahia ngä rïpene häpiripiri penei i te 

Sellotape, i te rïpene täniko, i ngä pia whakapiri penei i 

te PVA (käpia mä) hei whakatika, hei whakamau ränei i 

tëtahi taonga toi. He mate nui ka pä i ngä whakatikanga 

he, i te mahi whakamau. Mehemea e tika ana kia horoia, kia 

whakatikaina ränei, rapua ngä tohutohu a tetahi kaitiaki, he 

mema nö te Hunga Pü Manaaki Kahurangi o Aotearoa (New 

Zealand Professional Conservators’ Group)

KO TE ROKIROKI

Ko ngä whakaahua i whakaputuhia me äta pupuri i tetahi 

wähi pöuri, i tetahi wähi maroke, he wähi pai te rere a te 

hau. Kia ngäwari noa, kia örite te ine whänui o te pämahana 

me te takawai.

Ko te tino tikanga pai rawa, ko ngä whakaahua käore anö 

kia täparetia me rauroha te takoto, me täpapa te rokiroki. Ko 

ngä taonga käore i te whakamauria me whakaputu mö te wä 

roa i roto köpaki, me hoatu he pepa tauärai waikawa-kore 

i waenganui, hei tiaki i ngä mata kia kore ai ngä harakuku.

Häunga ngä taonga köpïpï, ngäwari rawa ränei te mata, 

pënei i te tuhinga waro, i te whakaahua tioka ränei. I tënei 

momo taonga, mä te täpare e tino pai rawa ai, inä hoki kia 

kaua rawa e pä tetahi mea ki te mata o ënei taonga. Ko ngä 

taonga i täparetia kia kaua e noho ki te papa. Mehemea 

käore he pae hei takotoranga, häpainga ngä täpare i te 

papa mä te whakanoho i ënei i runga i ngä poraka kua oti 

te whakangungu.

Kaua e pökaihia ngä toi nui rawa. Mehemea koirä anake te 

huarahi, pökaihia ngä taonga toi ki roto i tëtahi ngongo nui 

rawa, he paparanga ärai töna e tika ana mö taua whakaahua. 

Whakamahia he taonga hei kuhu ki waenganui, pënei i 

te rauangiangi waikawa-kore, hei wehe i te taonga i te 

ngongo.

HE WHAKARURU, HE TÄPARE

Hei whaaatu ki te tangata, me hoatu he whäriki, me täpare 

anö hoki.  Ko tënei mea te whakaruru he takotoranga wini, 

ka whakapiria mä tetahi kaurori ki tetahi papa o muri. Ko 

te mahi a te whakaruru he toko, he whakaruru, he wehe kë 

i te taonga i ëtahi atu wähi.  Ko te mahi a te täpare (me te 

whakakapinga ki te karaihe) he ärai i ngä tukinga, i te paru, 

i te puehu, me ngä pata wai tërä pea ka tüpono mai.

Hei tiaki mö te wä roä, me mätua eke atu ngä mahi whakaruru 

me ngä mahi täpare ki ngä taumata o te “kaitiaki” “rokiroki 

tüturu”, “whare pupuri taonga ränei”.  Ko te tikanga o ënei 

mea katoa, e piri ana te taonga toi ki te papa o muri, he pai 

tonu te ähua o te piri atu, he tötika tonu ngä rauemi, e kore 

e tükinotia te taonga i te takanga atu o ngä tau. 

Ehara i te mea kei te pënei ngä whakaratonga o ngä kaitäpare 

hoko noa katoa. He nui iti atu te utu o ënei rawa, ä, kia roa 

atu te mahi, kia pai tonu hoki.  Engari he wäriu nui tonu ka 

puta inä hoki, tërä noa atu ngä tükinotanga o ngä whakaruru 

koretake, o ngä täpare koretake hoki.  He nui tonu ngä 

tukinga ka kitea i runga taonga pepa, nä ngä whakaruru 

koretake, ngä täpare koretake nei.

Ko ngä papa whäriki te tikanga kia waikawa-kore, kia ärai 

päpähua anö hoki. Me whakapiri atu ngä taonga toi ki 

ngä papa muri ki ngä kaurori, ki ngä koki ränei. Kaua rawa 

e whakapiria tetahi taonga toi ki tëtahi papa pepamärö. 

Waihoki, kia kaua rawa hoki e whakapirihia te whäriki wini 

ki te taonga ake.

Kia iti rawa te nui ake o te täpare i te taonga toi, kia wätea 

pai ai te pupuhitanga, te tÏngongotanga ränei i te pümähu, 

i te aha ränei. Kia kaua hoki e tino pä atu te taonga toi ki te 

taha o roto i te karaihe. Mä te whakanoho i te whäriki wini 

ki te täpare e kore ai te toi e pä atu ki te karaihe. 

Ka taea hoki te whakapiri atu i te karaihe, i te perspex ki te 

Kei raro i tenei karangatanga o ngä taonga toi ko 

ngä whakaahua taketake me ngä whakaahua 

i täruatia, i hangä ki te tini o ngä tikanga, inä koa, 

te pani waituhi, te mangu, te pene räkau, te aha, te 

aha. Ko ëtahi kua täparetia, ko ëtahi käore anö kia 

täparetia. Kei ënei körero i raro iho nei ëtahi aratohu 

mö te Tiaki Taonga Toi i tuhia ki te Pepa.



TE TIAKI TAONGA
TOI I TUHIA KI TE 
PEPA

täpare. Käore te perspex e pakaru, engari ka tere rapia. He

nui atu hoki te utu i tö te karaihe. Mehemea he puehu, he 

kongakonga ränei i te mata o te whakaahua he pai ake kia 

täparetia te taonga toi ki te karaihe, inä hoki, he hiko tö 

te Perspex, tërä pea ka kumea atu ngä kongakonga o te 

whakaahua i te pepa.

Ina horoia ngä karaihe, kaua e tÏehutia ngä hopi horoi ki 

runga tonu i te karaihe. Kei mäturuturu iho i waenganui i 

te täpare me te karaihe, ka memeha atu ki roto i te pepa 

me te tükino i te taonga.  Me whakamäkü tetahi karukaru 

ki te hopi, kätahi ka horoi i te wini.

KO TE WHAKAATU TAONGA TOI

Tërä pea ka ngaro te hae o ngä tae i te awatea, i ngä taonga 

toi, i ëtahi ka hätea te peita. He tino tere te rongo o te 

paniwaituhi, te gouache me ngä tae peita, pënei i te pene 

whÏtau, me ngä mangu rerekë nei te tae, he tere hätea hoki 

i te mahi a te awatea. Kia iti tonu ngä raiti. Ko ngä püaho 

tungsten he pai kë te momo märamatanga ka puta i ngä 

raiti körekoreko nei i ngä awatea noa iho hoki o te rä. Kaua 

hoki ngä täpare he raiti i runga. He ‘wähi wera’ kei roto i 

Ënei, e pakapaka ai pea te pepa.

Kaua e whakaaturia ngä pikitia i ngä pünga mahana, wai 

mäkü ränei. Kaua e whakatüria ngä taonga toi i ngä pakitara 

o waho, (he mäkükü pea) i runga ake ränei i te päkauahi. 

Mä te whakamahi taonga whakairi kati, mä te kukuti i te 

matau whakairi ränei, e kore ai e taka te taonga, ki te pä 

mai tetahi rü.

Me auau tonu te tahitahi i ngä puehu. Me tirotiro hoki ki muri 

i etahi o ngä pikitia kua oti te täpare kia kitea ai mehemea 

he paru, he puehu, he tohu ngärara, he puruhekaheka i 

reira, kia tino möhiotia ai mehemea he toitü te noho o ngä 

taonga whakairi me ngä taputapu.

Ko ëtahi atu täinga pukapuka i tënei käpuinga:

Te Tiaki Pukapuka, Te Tiaki Whakaahua, Te Tiaki i ngä Taonga Püoro,

Me pëhea te tohu i ngä Taonga A Te Whänau.

Ka taea mai ënei i te käinga pae tukutuku o

Te Puna Mätauranga o Aotearoa i www.natlib.govt.nz/services/get-advice

Mö ëtahi atu körero whakapä mai ki Te Tari Tohu Taonga, 

Te Puna Mätauranga o Aotearoa, Pouka Poatäpeta 1467, 

Te Whanga-nui-a-Tara 6011, waea: (04) 474 3000, 

karere hiko: preservation@natlib.govt.nz

Mö ëtahi atu körero mö te hunga Pü Manaaki 

Kahurangi tirohia:

http://www.conservators.org.nz


